
Ang King County Metro ay 

nagpapagalaw ng mga tao  

Ang pampublikong transportasyon ay may 

ginagampanang kritikal na tungkulin sa pagtulong 

sa mga tao na makarating sa mahahalagang lugar at 

makakonekta sa mga oportunidad. 

Bilang ang pinakamalaking ahensiya ng pampublikong 

transportasyon sa rehiyon, alam namin na ang mga 

desisyong gagawin ngayon ang magtataguyod ng 

oportunidad sa ekonomiya, pagiging abot-kaya, kalidad 

ng pamumuhay at kung paano gagalaw ang mga tao sa 

ating komunidad sa loob ng mga susunod na dekada.

Lumalaki pa ang King County at kailangang magbago 

ng Metro kasabay ng pagbabago ng mga residente 

at mga bisita nito. Upang magabayan ang paglaking 

ito, nakikipagtulungan ang Metro sa mga sumasakay, 

kapanig sa komunidad, lungsod, at employer upang 

maitaguyod ang Susunod na Himpilan ng Metro, ang 

roadmap ng ahensiya tungo sa taong 2038.

Sa kabuuan ng county, pauli-ulit naming 

napakinggan ang isang mensahe: lubos na 

isinasaalang-alang ng mga tao ang de-kalidad na 

serbisyo ng transportasyon na mapagkakatiwalaan 

nilang maghatid sa kanila sa kanilang mga destinasyon 

nang ligtas, mabilis at maaasahan. Nakinig kami.

Sa Susunod na Himpilan ng Metro, nakabalangkas 

ang mga pamumuhunang kailangan upang: 

•	 Makalikha ng mas ligtas at magiliw na 

karanasan sa transportasyon  

•	 Makapagbiyahe nang mas mabilis at maaasahan 

•	 Mapalawak ang serbisyo at access sa transit  

•	 Maisamoderno ang mga tool para sa 

pagbibigay-impormasyon sa mga kostumer

•	 Makalipat sa mga sasakyang mababa o walang 

emisyon

Kapag pinagsama-sama, makatutulong ang mga 

pamumuhunang ito na makabuo ng sistema ng 

transportasyong makapaglilingkod nang mas mabuti sa 

mga tao sa King County ngayon—at sa mga darating 

pang henerasyon.

ISANG BUOD

Metro ngayon 

Sa loob ng mahigit 50 taon, nakapagbigay ang 

Metro ng serbisyo ng pampublikong tranportasyon sa 

buong King County. Araw-araw, ang mga tao sa King 

County ay nagsasagawa ng mahigit 300,000 biyahe 

sa mga serbisyo ng Metro.

Bagaman ang mga bus, operator at himpilan 

ang mga pinakakapansin-pansing bahagi ng 

sistema, sa likod ng mga eksena, ang Metro ay 

sinusuportahan ng libo-libong empleyado at kritikal 

na partnership, at nabuo sa loob ng maraming taon 

ng pagpaplano, responsableng pagbabadyet at 

input ng mga sumasakay.

Ano'ng susunod?

Ang Metro ay lumilikha ng premyado at 

pinag-isang network ng pampublikong 

transportasyon na nagkokonekta sa ating mga 

sari-sari at lumalaking komunidad sa iba't 

ibang bahagi ng rehiyon. Pagsapit ng taong 

2038, inaasahang magkakaroon ang King 

County ng halos 244,000 pang residente kaysa 

ngayon at 231,000 pang trabaho. Kaakibat ng 

paglaki ng populasyong ito, madaragdagan 

din ang pangangailangan para sa mga ligtas, 

maaasahan at abot-kayang paraan upang 

makapagbiyahe ang mga tao at manatiling 

konektado sa mga trabaho, edukasyon, 

pangangalagang pangkalusugan, paglilibang at 

sa isa't isa.   

Ang transportasyon ay 

nagbibigay-suporta sa 

paglaki ng populasyon

Kapag lumalaki ang populasyon, 

nagkakaroon ng mga bagong oportunidad, 

mas matitibay na komunidad at mas 

matinding pangangailangan para sa mga 

sistema ng transportasyon sa rehiyon. 

Tuloy-tuloy na nakikipagtulungan ang 

Metro sa mga organisasyon sa komunidad, 

lungsod, employer at mga kapanig sa 

rehiyon upang mapabuti ang paggalaw o 

kakayahang magpalipat-lipat sa mga paraang 

sumasalamin sa mga pangangailangan ng 

mga sumasakay sa aming transportasyon.

Kapag namuhunan sa transportasyon, 

tumitibay rin ang ekonomiya sa rehiyon. 

Ipinakikita sa mga pag-aaral na sa bawat 

pamumuhunan ng $1 sa pampublikong 

transportasyon, kumikita ng tinatayang $5 

bilang kapalit nito dahil nadaragdagan ang 

aktibidad sa ekonomiya, access sa trabaho at 

pagpapaunlad sa komunidad.

Pamumuhunan kung 

saan pinakamalaki ang 

pangangailangan 

Para sa Metro, ang ibig sabihin ng mobility 

o paggalaw ay ang kakayahang makapunta 

sa inyong destinasyon, kung kailan ninyo 

kailangan. Sa pamamaraan ng Metro, 

isinasaprayoridad ang mga pamumuhunan 

sa mga komunidad na may mas malalaking 

pangangailangan sa transportasyon habang 

sinusuportahan ang mga layunin sa pagiging 

abot-kaya, mobility at klima.

MGA PANGUNAHING PRAYORIDAD 

NA NATUKOY SA PAMAMAGITAN 

NG PAKIKIPAG-UGNAYAN NAMIN 

SA KOMUNIDAD

Ang feedback mula sa komunidad 

ang pundasyon ng Susunod na 

Himpilan ng Metro 

Regular na nakikipag-ugnayan ang Metro sa komunidad upang matukoy 

kung paano mapabubuti ang serbisyo, mga pamumuhunan at plano sa 

hinaharap, at mga programa at polisiya. Ang mga miyembro ng Gabinete 

para sa Pagiging Patas (Equity Cabinet), na kumakatawan sa mga grupo 

ng mga taong dati nang hindi naisasali sa paggawa ng mga desisyon, 

ay nakatulong din na tukuyin ang mga prayoridad at gabayan ang mga 

pamumuhunan, at nakikipagtulungan ang Metro sa mga kapanig sa 

komunidad, ahensiya, lungsod, employer at institusyon upang makatulong 

na iayon ang mga plano sa buong rehiyon.

Pagbiyahe nang mas 

mabilis at mas 

maaasahan.

Pagdaragdag ng 

bagong serbisyo ng 

bus na mas madalas 

bumibiyahe.

Pagpapaigting 

ng kaligtasan at 

seguridad sa lahat ng 

bahagi ng aming sistema.



Pagpunta sa Susunod na Himpilan ng Metro 
Ang Susunod na Himpilan ng Metro ay idinisenyo upang gawing mas 

mabilis, mas ligtas, at mas maaasahan ang mga pang-araw-araw na 

biyahe, saanman bumibiyahe ang mga tao sa King County. 

PAGSAPIT NG TAONG 2038, 

MAGHAHATID ANG SUSUNOD 

NA HIMPILAN NG METRO NG

Hanggang siyam na 

bagong ruta ng bus at 

apat na bagong ruta ng 

RapidRide

Mas maraming ruta ang 

may serbisyo sa bawat 

15 minuto o mas 

mabilis pa 

Pagpapaganda sa 

nakatarget na koridor 

at interseksiyon 

upang mapabilis ang 

mga bus 

Sinanay na mga 

propesyonal sa 

kalusugan ng pag-uugali

Dinagdagang presensiya 

ng security, at mas 

mahusay na pag-uulat 

ng insidente



Sakay na 

Upang makarating doon, kailangan namin—

ng ating komunidad, ng ating mga lungsod 

at pamayanan, ng ating mga kapanig at 

sumasakay—na samahan ninyo kami. Salamat 

sa pakikibahagi sa aming paglalakbay.

MASUSUPORTAHAN NG MGA 

PAMUMUHUNAN ANG

12% pagtaas sa serbisyo 

ng Metro sa taong 2038 

Mas mabuting access sa 

transportasyon: Hanggang 

90% ng mga trabaho at 

71% ng mga residente 

ng King County sa 

transportasyon sa loob ng 

sangkapat ng milya

Mas mabilis na oras ng 

pagbiyahe nang 4% hanggang 

8%, na makatitipid nang 

humigit-kumulang 3 

hanggang 5 minuto kada 

biyahe

Mas mahusay na 

pagtugon sa kaligtasan 

at pagmamatyag sa buong 

sistema ng transportasyon

Pagpapalit sa 80% ng bus 

fleet ng Metro sa pagsapit 

ng taong 2038, kung saan 1/3 

ng mga bus ay umaandar 

bilang mga de-kuryenteng 

sasakyan

Pagagandahin din ng Metro ang karanasan ng mga sumasakay sa 

pamamagitan ng mas malilinis na sasakyan, pinabuting himpilan 

at estasyon, mas maayos na mga ilaw, tumpak na impormasyon ng 

pagdating, mas magagandang tool sa pagpaplano ng biyahe at tuloy-tuloy 

na pamumuhunan sa mga sasakyang may mas kaunting emisyon.

Pagsulong Nang Magkakasama 

Ang paghahatid sa Susunod na Himpilan ng Metro ay 

mangangailangan ng karagdagang pondo, matitibay at makabagong 

panrehiyong partnership at tuloy-tuloy na koordinasyon sa mga 

lungsod, employer at organisasyon sa komunidad.

Isinasaprayoridad ng Susunod na Himpilan ng Metro ang mga 

pamumuhunang naghagatid ng pinakamalaking benepisyo sa 

komunidad habang nagsisikap na mabawasan ang mga epekto sa 

mga sambahayang nahaharap na sa mga hamon sa ekonomiya. 

Upang mapanatili ang kasalukuyang serbisyo at masuportahan 

ang pag-unlad sa hinaharap, sinusubukan ng Metro ang isang 

kombinasyon ng pagpopondo mula sa partnership, mga karagdagang 

opsiyon sa lokal na kita at dinagdagang kakayahang umangkop mula 

sa estado.

Pagdami ng sumasakay sa 

transportasyon nang 52% 

tuwing Lunes hanggang 

Biyernes, 56% tuwing 

Sabado at 78% tuwing Linggo


